
LIVE@PTAR BICARA BUKU PENERBIT UiTM:
PANDUAN ASAS PEMIKIRAN REKA BENTUK PRODUK
6 OKTOBER 2021

Perpustakaan Tun Abdul Razak (PTAR) UiTM Shah Alam telah menganjurkan program Live@PTAR dalam segmen
bicara buku yang bertajuk Panduan Asas Pemikiran Reka Bentuk Produk pada 6 Oktober 2021. Program ini telah
dikendalikan oleh Puan Siti Salwa A. Rahman, Pustakawan Kanan selaku moderator bersama Prof. Dr. Shahriman
Zainal Abidin, Timbalan Pengarah Logistik & Pengangkutan Research Nexus UiTM (ReNeU).

Seterusnya, pengenalan ringkas tentang latar belakang panel jemputan iaitu Prof. Dr. Shahriman Zainal Abidin
yang merupakan alumni UiTM dalam bidang Seni Lukis dan Seni Reka yang sedang berkhidmat di UiTM sebagai
Timbalan Pengarah Logistik & Pengangkutan Research Nexus (ReNeU).

Program dimulakan dengan perkongsian karya buku Panduan Asas Pemikiran Reka Bentuk Produk yang mana
buku ini menceritakan asas mereka bentuk sesuatu produk dalam konteks penciptaan produk baharu atau
melakukan inovasi terhadap sesuatu produk tersebut. Antara topik yang dibincangkan dalam buku ini merangku-
mi beberapa aspek teori dan praktikal untuk penghasilan sesuatu produk yang mana ia mencakupi pengenalan,
model pemikiran reka bentuk & model reka bentuk, proses perkembangan produk, kaedah reka bentuk, strategi
pemikiran reka bentuk dan cabaran pemikiran reka bentuk produk pada masa hadapan. Tambahan Prof, buku ini
menggunakan kedua-dua instrumen analisis dan teknik generatif.

Beliau berharap agar buku ini boleh dijadikan panduan untuk mereka bentuk dari segi berfikir secara berstruktur
dan tidak berstruktur. Buku ini juga sesuai untuk pelajar, penyelidik dan ahli akademik dalam menghasilkan
sesuatu reka bentuk produk bagi manfaat pengguna dan industri.

